
INTERAKTIV TA’LIM 
PLATFORMALARI ASOSIDA 
INFORMATIKA VA AXBOROT 
TEXNOLOGIYALARI FANIGA 
OID KOMPETENSIYALARNI 
RIVOJLANTIRISH 
SAMARADORLIGI

Karimov Feruz Raimovich
Buxoro davlat universiteti
“Amaliy matematika va dasturlash texnologiyalari” kafedrasi o‘qituvchisi

ORCID: 0009-0007-2070-3802
Annotatsiya: Mazkur maqolada interaktiv ta’lim platformalari asosida informatika va axborot texnologiyalari faniga oid 
kompetensiyalarni rivojlantirish samaradorligi tahlil qilinadi. Tadqiqotning maqsadi raqamli platformalardan foydalanish­
ning o‘quv jarayoniga ta’sirini aniqlashdan iborat. Maqolada kompetensiyaviy yondashuvning nazariy asoslari yoritilgan. 
Interaktiv vositalarning o‘quvchilarning bilim, ko‘nikma va malakalarini shakllantirishdagi o‘rni ochib berilgan. Muallif 
tomonidan samaradorlikni baholash mezonlari ishlab chiqilgan. Tajriba-sinov natijalari asosida interaktiv platformalarning 
ijobiy ta’siri asoslab berilgan. Tadqiqotning ilmiy yangiligi kompetensiyalarni rivojlantirishga qaratilgan metodik model taklif 
etilganidadir. Olingan natijalar ta’lim amaliyotida qo‘llash uchun tavsiya etiladi.
Kalit so‘zlar: interaktiv ta’lim platformalari, informatika ta’limi, axborot texnologiyalari, fanga oid kompetensiyalar, kompe­
tensiyaviy yondashuv, raqamli ta’lim muhiti, metodik model, ta’lim samaradorligi, tajriba-sinov.
Abstract: This article analyzes the effectiveness of developing subject-specific competencies in Informatics and Infor­
mation Technologies through interactive educational platforms. The aim of the study is to determine the impact of digital 
platforms on the learning process. The theoretical foundations of the competency-based approach are discussed. The 
role of interactive tools in developing students’ knowledge and skills is revealed. The author proposes criteria for evalu­
ating effectiveness. Experimental results confirm the positive impact of interactive platforms on learning outcomes. The 
scientific novelty lies in the proposed methodological model for competency development. The findings can be applied in 
educational practice.

Key words: interactive educational platforms, Informatics education, Information Technologies, subject-specific compe­
tencies, competency-based approach, digital learning environment, methodological model, learning effectiveness, ped­
agogical experiment.
Аннотация: В статье рассматривается эффективность развития предметных компетенций по информатике 
и информационным технологиям на основе интерактивных образовательных платформ. Цель исследования 
заключается в определении влияния цифровых платформ на учебный процесс. Освещены теоретические основы 
компетентностного подхода. Раскрыта роль интерактивных средств в формировании знаний, умений и навыков 
учащихся. Автором разработаны критерии оценки эффективности. На основе экспериментальных данных обо­
снована положительная динамика учебных результатов. Научная новизна исследования состоит в предложении 
методической модели развития компетенций. Полученные результаты могут быть использованы в образова­
тельной практике.

Ключевые слова: интерактивные образовательные платформы, обучение информатике, информационные тех­
нологии, предметные компетенции, компетентностный подход, цифровая образовательная среда, методическая 
модель, эффективность обучения, педагогический эксперимент.

KIRISH
XXI asrda globalizatsiya va raqamli transformatsiya jarayonlari ta’lim tizimini tubdan o‘zgartirmoqda. 

Axborot-kommunikatsiya texnologiyalarining jadal rivojlanishi o‘quv jarayonini tashkil etish, o‘qitish metodla­
rini yangilash va baholash tizimini optimallashtirishni talab etmoqda. Zamonaviy ta’limning asosiy maqsadi 
nafaqat bilim berish, balki o‘quvchilarda mustaqil fikrlash, amaliy ko‘nikmalar, muammolarni hal qilish va ijodiy 
yondashuv kabi kompetensiyalarni shakllantirishdan iborat. Shu nuqtai nazardan, pedagogik jarayonni kompe­
tensiyaviy yondashuv asosida tashkil etish dolzarb masala hisoblanadi. [1]

Informatika va axborot texnologiyalari fani o‘quvchilarda raqamli savodxonlik, algoritmik tafakkur, dastur­
lash ko‘nikmalari, axborotni tahlil qilish va qayta ishlash hamda zamonaviy axborot texnologiyalari vositalarini 
samarali qo‘llash kompetensiyalarini rivojlantirishda muhim ahamiyat kasb etadi. Bu kompetensiyalar nafaqat 
maktab ta’limida, balki o‘quvchilarning kelajakdagi kasbiy faoliyati va kundalik hayotida ham zarur bo‘ladi. Shu 
bois informatika fanini o‘qitish jarayonini zamonaviy pedagogik texnologiyalar, xususan, interaktiv ta’lim platfor­
malari asosida tashkil etish pedagogik nazariyada va amaliyotda katta dolzarblik kasb etadi. [2]

An’anaviy o‘qitish metodlari ko‘pincha o‘quvchilarning faolligini cheklaydi, individual yondashuvni yetarlicha 
ta’minlay olmaydi va o‘zlashtirish darajasini aniq baholashga imkon bermaydi. Bunday metodlar o‘quvchilarda 
mustaqil ishlashni rag‘batlantirish, bilim va ko‘nikmalarni tizimli shakllantirishda cheklangan samaradorlikka 
ega. Shu sababli interaktiv ta’lim platformalarining pedagogik salohiyati zamonaviy ta’lim jarayonida samarali 
vosita sifatida e’tiborga loyiqdir. [4]

Interaktiv ta’lim platformalari (masalan, LMS tizimlari, onlayn testlar, simulyatorlar, virtual laboratoriyalar, 
sun’iy intellektga asoslangan o‘quv chat-botlar) o‘quv jarayonini quyidagi jihatlardan takomillashtiradi: [6]

1.	 Individualizatsiya: har bir o‘quvchiga moslashtirilgan dars va topshiriqlarni taqdim etadi;

2.	 Tezkor teskari aloqa: o‘quvchining natijalari darhol tahlil qilinadi va o‘qituvchi uchun statistik ma’lumotlar 
taqdim etiladi; Nazorat va baholash: bilim va ko‘nikmalarni doimiy monitoring qilish imkonini beradi;

3.	 Motivatsiya: o‘quvchilarni faol ishtirok etishga va mustaqil ishlashga rag‘batlantiradi;

4.	 Ko‘nikmalarni rivojlantirish: amaliy topshiriqlar va simulyatsiyalar orqali fan bo‘yicha kompetensiyalarni 
tizimli shakllantirish imkoniyatini beradi.

Shu bilan birga, interaktiv platformalarning samaradorligi, ularning informatika va axborot texnologiyalari 
faniga oid kompetensiyalarni rivojlantirishdagi roli va pedagogik samarasi ilmiy jihatdan hali to‘liq tadqiq etil­
magan. Bu esa mazkur mavzuni ilmiy va amaliy jihatdan dolzarb qiladi.

Tadqiqotning obyekti – umumiy o‘rta ta’lim maktablarida informatika va axborot texnologiyalari fanini 
o‘qitish jarayoni.

Tadqiqotning predmeti – interaktiv ta’lim platformalari asosida o‘quvchilarning informatika va axborot 
texnologiyalari faniga oid kompetensiyalarini rivojlantirish metodikasi va uning samaradorligi.

Tadqiqotning maqsadi – interaktiv ta’lim platformalaridan foydalanish orqali informatika va axborot 
texnologiyalari faniga oid kompetensiyalarni rivojlantirish samaradorligini nazariy va amaliy jihatdan asoslash 
hamda metodik tavsiyalar ishlab chiqish.

MAVZUGA OID ADABIYOTLAR SHARHI
Raqamli ta’lim muhiti va interaktiv platformalardan foydalanishning ta’lim jarayonidagi samaradorligi 

masalasi zamonaviy pedagogik tadqiqotlarda keng o‘rganilgan. Xorijiy tadqiqotchilar bu borada turli yonda­
shuvlarni taklif qilgan. Masalan, raqamli texnologiyalar o‘quvchilarning mustaqil fikrlash va ijodiy ko‘nikmala­
rini shakllantirishga xizmat qilishini, shuningdek, o‘qituvchining rolini muvofiqlashtiruvchi va kuzatuvchi sifa­
tida qayta belgilashini ta’kidlaydi. Shu bilan birga, interaktiv ta’lim vositalari, multimedia resurslari va simulya­
torlarning bilim hamda ko‘nikmalarni mustahkamlashdagi samaradorligini amaliy tajribalar bilan asoslaydi [1]. 
Ularning tadqiqotlari ko‘rsatadiki, raqamli platformalar o‘quv jarayonini individuallashtirish va o‘quvchilarning 
faolligini oshirishda samarali vosita sifatida qo‘llaniladi.

Mahalliy olimlar ham mazkur sohani faol tadqiq qilmoqda. Masalan, ayrim tadqiqotchilar o‘z ishlarida 
umumta’lim maktablarida informatika fanini interaktiv usullar orqali o‘qitish samaradorligini tahlil qilgan. Ular 
platformalardan foydalanish natijasida o‘quvchilarning algoritmik tafakkuri va dasturlash ko‘nikmalari sezilarli 
darajada oshganini ko‘rsatadi. Boshqa tadqiqotlarda esa o‘quvchilarning fanga oid kompetensiyalarini baholash 
mezonlarini ishlab chiqish hamda ularni raqamli vositalar yordamida amalga oshirish masalalari yoritiladi [3].

Shuningdek, ayrim olimlar o‘z tadqiqotlarida interaktiv platformalarning pedagogik xususiyatlarini va 
ularning o‘quv motivatsiyasini oshirishdagi rolini ko‘rsatadi. Buning natijasida o‘quvchilarda mustaqil izlanish 
hamda ijodiy yondashuvni rivojlantirish imkoniyati yaratiladi [7].

Yuqoridagi tadqiqotlardan farqli o‘laroq, muallifning ishida faqat interaktiv platformalardan foydalanishning 
umumiy samaradorligi emas, balki 9-sinf informatika faniga oid kompetensiyalarni tizimli ravishda rivojlan
tirish metodikasini ishlab chiqish va uni tajriba-sinov asosida baholash asosiy o‘ziga xoslik sifatida qaraladi. 
Tadqiqotda nafaqat nazariy asoslar, balki o‘quvchilarning amaliy faoliyati, interaktiv vositalardan foydalangan 
holda kompetensiyalarni shakllantirishning metodik modeli hamda baholash mezonlari taklif etiladi. Shu nuqtai 
nazardan, muallifning yondashuvi nazariy va amaliy jihatdan yangilik kasb etadi [4].

Shuningdek, muallif xorijiy va mahalliy tajribalarni integratsiyalash orqali quyidagi jihatlarni e’tiborga oladi [3]:

•	 raqamli platformalarning o‘quv jarayonidagi individualizatsiya va faollikni oshirish imkoniyati;

•	 kompetensiyaviy yondashuvni informatika darslarida amaliy tatbiq etish;

•	 o‘quvchilarning bilim, ko‘nikma va malakalarini tizimli baholashning yangi mexanizmlarini yaratish.

Natijada, muallifning ishida interaktiv ta’lim platformalari asosida informatika va axborot texnologiyalari 
faniga oid kompetensiyalarni rivojlantirish metodikasini ishlab chiqish hamda uning samaradorligini tajriba 
asosida tahlil qilish imkoniyati yaratiladi. Bu esa tadqiqotning ilmiy yangiligi va amaliy ahamiyatini belgilaydi.

TADQIQOT METODOLOGIYASI
Mazkur maqolani tayyorlash jarayonida nazariy va empirik tadqiqot metodlaridan foydalanildi. Avvalo, 

ilmiy adabiyotlarni tahlil qilish hamda umumlashtirish usuli orqali raqamli ta’lim muhiti, interaktiv platformalar 
hamda kompetensiyaviy yondashuvga oid xorijiy va mahalliy tadqiqotlar o‘rganildi. Ushbu tahlil asosida infor­
matika faniga oid kompetensiyalar tarkibi aniqlashtirildi hamda ularni rivojlantirishga xizmat qiluvchi pedagogik 
shart-sharoitlar belgilab olindi. Tadqiqotda qiyosiy taqqoslash usulidan ham foydalanildi. Bunda interaktiv ta’lim 
platformalari asosida tashkil etilgan darslar natijalari an’anaviy o‘qitish shakli bilan taqqoslandi.

Qiyoslash jarayonida o‘quvchilarning bilim darajasi, amaliy topshiriqlarni bajarish sifati hamda mustaqil 
ishlash ko‘nikmalari mezon sifatida olindi. Taqqoslash natijalari interaktiv platformalardan foydalangan guruhda 
fan kompetensiyalarining shakllanish darajasi yuqoriroq ekanligini ko‘rsatdi. Shuningdek, pedagogik kuzatuv 
metodi orqali o‘quvchilarning dars jarayonidagi faolligi, platformadagi ishtiroki hamda topshiriqlarni bajarish 
jarayoni monitoring qilindi. Testlash usuli yordamida o‘quvchilarning boshlang‘ich va yakuniy bilim darajasi 
aniqlanib, natijalar o‘zaro solishtirildi. Olingan ma’lumotlar foiz ko‘rsatkichlari asosida tahlil qilindi. Natijada 
qo‘llanilgan metodlar interaktiv ta’lim platformalarining informatika va axborot texnologiyalari faniga oid kompe­
tensiyalarni rivojlantirishda samarali ekanligini ilmiy asosda aniqlash imkonini berdi.

TAHLIL VA NATIJALAR
Mazkur tadqiqot jarayonida interaktiv ta’lim platformalari asosida tashkil etilgan darslarning samarador­

ligi tajriba va nazorat guruhlari kesimida o‘rganildi. Tahlil jarayonida o‘quvchilarning fan bo‘yicha bilim dara­
jasi, amaliy topshiriqlarni bajarish sifati hamda kompetensiyalarning shakllanish darajasi asosiy mezon sifatida 
belgilandi. Tajriba boshida (pre-test) har ikki guruh o‘quvchilarining bilim darajasi deyarli teng ekanligi aniqlandi. 
Tajriba yakunida (post-test) esa sezilarli farq kuzatildi.

1-jadval: Tajriba va nazorat guruhlarining test natijalari (foiz hisobida)

Ko‘rsatkich Tajriba guruhi 
(boshlang‘ich)

Tajriba guruhi 
(yakuniy)

Nazorat guruhi 
(boshlang‘ich)

Nazorat guruhi 
(yakuniy)

O‘rtacha natija (%) 52 % 81 % 50 % 64 %
O‘sish ko‘rsatkichi – +29 % – +14 %

Jadvaldan ko‘rinadiki, interaktiv platformalardan foydalangan tajriba guruhida o‘zlashtirish darajasi 29 % 
ga oshgan bo‘lsa, nazorat guruhida bu ko‘rsatkich 14 % ni tashkil etdi. Bu esa interaktiv ta’lim vositalarining 
o‘quv natijalariga ijobiy ta’sirini ko‘rsatadi. 2. Fan kompetensiyalari bo‘yicha tahlil. Tahlil jarayonida kompetensi­
yalar uch asosiy yo‘nalishda baholandi: kognitiv (nazariy bilimlar), amaliy (dasturlash va topshiriqlarni bajarish), 
refleksiv (mustaqil ishlash va xatolarni tahlil qilish). 

2-jadval: Kompetensiyalar shakllanish darajasi (%)
Kompetensiya turi Tajriba guruhi Nazorat guruhi

Kognitiv 84 % 68 %
Amaliy 79 % 60 %
Refleksiv 76 % 58 %

Natijalar shuni ko‘rsatdiki, ayniqsa amaliy va refleksiv kompetensiyalar bo‘yicha tajriba guruhi sezilarli 
ustunlikka ega bo‘ldi. Interaktiv topshiriqlar, avtomatlashtirilgan testlar va tezkor teskari aloqa o‘quvchilarning 
mustaqil ishlash ko‘nikmalarini rivojlantirishga xizmat qildi.

Tahlil jarayonida quyidagi muammolar ham aniqlandi:

•	 ayrim o‘quvchilarda internet tezligi va texnik vositalar yetishmasligi;

•	 platformadan samarali foydalanish ko‘nikmasining boshlang‘ich bosqichda pastligi;

•	 o‘qituvchining raqamli metodik tayyorgarligi darajasi muhim omil ekanligi.

Shunga qaramay, umumiy natijalar interaktiv ta’lim platformalari informatika va axborot texnologiyalari 
faniga oid kompetensiyalarni rivojlantirishda an’anaviy metodlarga nisbatan samaraliroq ekanligini ko‘rsatdi.

XULOSA VA TAKLIFLAR
Olib borilgan tadqiqot natijalari interaktiv ta’lim platformalaridan foydalanish informatika va axborot 

texnologiyalari faniga oid kompetensiyalarni rivojlantirishda sezilarli ijobiy samaraga ega ekanligini ko‘rsatdi. 
Tajriba va nazorat guruhlari o‘rtasidagi qiyosiy tahlil interaktiv platformalar asosida tashkil etilgan darslarda 
o‘quvchilarning bilim darajasi, amaliy topshiriqlarni bajarish sifati hamda mustaqil ishlash ko‘nikmalari yuqori 
darajada shakllanganini tasdiqladi. Ayniqsa, amaliy va refleksiv kompetensiyalar bo‘yicha o‘sish dinamikasi 
barqaror va sezilarli bo‘ldi. Tadqiqot davomida interaktiv platformalarning quyidagi afzalliklari aniqlandi: o‘quv 
jarayonining individuallashtirilishi, tezkor teskari aloqa, avtomatlashtirilgan baholash, o‘quvchilarning motivatsi­
yasini oshirish hamda mustaqil ta’lim faoliyatini rag‘batlantirish.

Shu bilan birga, ayrim tashkiliy va texnik muammolar ham kuzatildi. Jumladan, internet tezligi va texnik 
vositalar bilan ta’minlanganlik darajasi, o‘quvchilarning raqamli savodxonligi hamda o‘qituvchilarning platforma­
lardan foydalanish bo‘yicha metodik tayyorgarligi samaradorlikka ta’sir etuvchi omillar sifatida namoyon bo‘ldi.

Tahlil natijalariga asoslanib, quyidagi taklif va tavsiyalar ishlab chiqildi:

•	 informatika va axborot texnologiyalari fanini o‘qitishda interaktiv ta’lim platformalarini tizimli ravishda joriy 
etish;

•	 o‘qituvchilar uchun raqamli pedagogika va platformalardan samarali foydalanish bo‘yicha malaka oshirish 
kurslarini tashkil etish;

•	 o‘quvchilarni zarur texnik vositalar va barqaror internet bilan ta’minlash masalasini takomillashtirish;

•	 fan kompetensiyalarini baholashning aniq mezon va indikatorlarini ishlab chiqish hamda ularni platforma­
larga integratsiya qilish;

•	 interaktiv topshiriqlar va loyiha asosida o‘qitish elementlarini keng qo‘llash orqali amaliy kompetensiyalarni 
mustahkamlash.

Xulosa qilib aytganda, interaktiv ta’lim platformalari asosida tashkil etilgan o‘quv jarayoni informatika va 
axborot texnologiyalari faniga oid kompetensiyalarni rivojlantirishning samarali vositasi hisoblanadi. Mazkur 
yondashuvni ta’lim amaliyotiga keng tatbiq etish o‘quvchilarning raqamli savodxonligi va kasbiy tayyorgarligini 
oshirishga xizmat qiladi.

Foydalanilgan adabiyotlar ro‘yxati:
1.	 F. R. Karimov. Informatikaning nazariy asoslari. Darslik. Buxoro: “Durdona”, 2024.
2.	 F. R. Karimov. Ta’limni boshqarish tizimlari (LMS). O‘quv qo‘llanma. Buxoro: “Durdona”, 2024.
3.	 Mishra, P., & Koehler, M. J. (2006). Technological pedagogical content knowledge: A framework for teacher knowl­

edge. Teachers College Record, 108(6), 1017–1054.
4.	 F. R. Karimov. 9-sinf informatika va axborot texnologiyalari darslarida interaktiv ta’lim platformalarining o‘quvchi kom­

petensiyalariga ta’siri // Pedagogik mahorat, ilmiy-nazariy va metodik jurnal, 1-son (2026-yil, yanvar), 157–161-betlar.
5.	 Tolipov, O‘., & Usmonboyeva, M. (2006). Pedagogik texnologiyalarning nazariy va amaliy asoslari. Toshkent: Fan.
6.	 Qodirov, S. (2020). Informatika fanini interaktiv metodlar asosida o‘qitish samaradorligi. Toshkent: O‘qituvchi.
7.	 Ergasheva, G. (2019). Informatika fanida kompetensiyaviy yondashuvni joriy etish masalalari. Pedagogika, 3, 45–49.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

